
Татарстан Республикасы Баулы  
муниципаль районының административ  
комиссиясе турында 

 

 «Муниципаль районнарның һәм шәһәр округларының җирле үзидарә органнарына 

административ комиссияләр эшчәнлеген булдыру һәм оештыру буенча Татарстан 

Республикасының дәүләт вәкаләтләрен бирү турында» 2005 елның 30 декабрендәге 144-

ТРЗ номерлы Татарстан Республикасы Законы (2020 елның 19 ноябрендәге редакциядә)  

һәм Баулы муниципаль районының 2021 елның 18 фералендәге «Татарстан 

Республикасы Баулы муниципаль районының административ комиссиясен булдыру 

турында» Татарстан Республикасы номерлы карары нигезендә, Татарстан Республикасы 

Баулы муниципаль районы башкарма комитеты 

КАРАР ИТӘ: 

1. Кушымта итеп бирелә торган түбәндәгеләрне расларга: 

- Татарстан Республикасы Баулы муниципаль районының административ 

комиссиясе составы (1нче кушымта); 

- Татарстан Республикасы Баулы муниципаль районының Административ 

комиссиясе эш регламенты (2нче кушымта). 

2. «Баулы муниципаль районының административ комиссиясе турында» Баулы 

муниципаль районы Башкарма комитетының 2016 елның 12 августындагы 267 номерлы 

карарын (Баулы муниципаль районы Башкарма комитетының 2018 елның 3 августындагы 

297 номерлы, 2018 елның 1 октябрендәге 385 номерлы карарлары кертелгән 

үзгәрешләре белән) үз көчләрен югалткан дип танырга. 

3. Әлеге карарны Татарстан Республикасының хокукый мәгълүмат рәсми 

порталында (http://www.pravo.tatarstan.ru) һәм Баулы муниципаль районы сайтында 

(http://www.bavly.tatarstan.ru) бастырып чыгарырга. 

4. Әлеге карарның үтәлешен тикшереп торуны үз өстемә алам. 

     Баулы муниципаль районы 
Башкарма комитеты җитәкчесе                                                                  И.И. Гозәеров 

1нче кушымта 

Баулы муниципаль районы 
Башкарма комитетының 2021 елның  

19 мартындагы 36 номерлы 
карары белән расланган 

 
 

 
 

Татарстан Республикасы Баулы муниципаль районының  
административ комиссиясе  

СОСТАВЫ  
 

 
Гозәеров 
Ильяс Исмәгыйль улы 
 

- Баулы муниципаль районы башкарма комитеты 
җитәкчесе, комиссия рәисе; 
 

Бакиров  
Данияр Ленар улы 
 

- Татарстан Республикасы «Баулы шәһәре» 
муниципаль берәмлеге Башкарма комитеты 
җитәкчесе, комиссия рәисе урынбасары (килешү 
буенча); 
 

Осипова  
Азалия Салават кызы 

- Баулы муниципаль районы башкарма комитетының 
административ комиссиясе баш белгече, комиссиянең 
җаваплы секретаре; 
 

Вәлиев  
Айдар Альберт улы 
 
 
Каһиров 
Радик Әхмәтсафа улы 
 
 

- 
 
 
 
- 
 

 Баулы муниципаль районы Башкарма комитетының 
архитектура һәм шәһәр төзелеше бүлеге начальнигы; 
 

 
Баулы муниципаль районы башкарма комитетының 
юридик бүлеге начальнигы. 
 
 

______________________ 

2нче кушымта 
Баулы муниципаль районы 

Башкарма комитетының 2021 елның  
19 мартындагы 36 номерлы 

карары белән расланган 
 
 
 

ТАТАРСТАН  РЕСПУБЛИКАСЫ БАУЛЫ МУНИЦИПАЛЬ  
РАЙОНЫНЫҢ АДМИНИСТРАТИВ КОМИССИЯСЕ ЭШ  

РЕГЛАМЕНТЫ 
 

Әлеге Регламент административ хокук бозулар турында эшләр башкарганда һәм 

административ җәза билгеләгәндә Татарстан Республикасы Баулы муниципаль 

районының административ комиссиясе (алга таба - Административ комиссия) эшен 

оештыруның бердәм кагыйдәләрен, шулай ук административ хокук бозулар турында 

эшләрне исәпкә алу, теркәү, саклау тәртибен билгели. 

 

1. Гомуми нигезләмәләр 

1.1.Административ комиссия Баулы муниципаль районы Башкарма комитеты 

тарафыннан төзелде. 

1.2. Административ комиссия үз вәкаләтләрен Россия Федерациясе Конституциясе 

һәм Татарстан Республикасы Конституциясе, Административ хокук бозулар турында 

Россия Федерациясе кодексы, Административ хокук бозулар турында Татарстан 

Республикасы кодексы, «Муниципаль районнарның һәм шәһәр округларының җирле 

үзидарә органнарына административ комиссияләр төзү һәм аларны оештыру буенча 

Татарстан Республикасының дәүләт вәкаләтләрен бирү турында» 2005 елның 30 

декабрендәге 144-ТРЗ номерлы Татарстан Республикасы Законы (алга таба - 144-ТРЗ 

номерлы Татарстан Республикасы Законы) һәм Баулы муниципаль районының җирле 

үзидарә органнары муниципаль хокукый актлары нигезендә тормышка ашыра. 

1.3. Административ комиссия Татарстан Республикасы Административ хокук 

бозулар турында кодексында каралган административ хокук бозулар турындагы эшләрне 

карау өчен төзелгән даими эшләүче коллегиаль орган булып тора һәм Татарстан 

Республикасы Баулы муниципаль районы чикләрендә гамәлдә. 

1.4. Административ комиссия Баулы муниципаль районы территориясендә 

кылынган административ хокук бозулар турындагы эшләрне Татарстан Республикасы 

Административ хокук бозулар турында кодексында билгеләнгән вәкаләтләр чикләрендә 

карый. 

1.5. Административ комиссиянең бурычлары - административ хокук бозу турындагы 

һәр эшне һәрьяклап, тулы, объектив һәм вакытында карау, Административ хокук бозулар 

турында Россия Федерациясе кодексы һәм Административ хокук бозулар турында 

Татарстан Республикасы кодексы нигезендә, чыгарылган карарны үтәүне тәэмин итү, 

шулай ук административ хокук бозуларны булдырмау. 

1.6. Административ комиссиянең вәкаләтләр чоры әлеге Административ 

комиссиянең беренче утырышы көненнән башлана һәм биш ел тәшкил итә. Күрсәтелгән 

вакыт узганнан соң, Административ комиссия яңа составтагы административ комиссия 

утырышының беренче көненә кадәр үз вәкаләтләрен тормышка ашыруны дәвам итә. 

1.7. Административ комиссия әгъзасының вәкаләтләре 144-ТРЗ номерлы 

Татарстан Республикасы Законында каралган очракларда вакытыннан алда туктатыла. 

1.8. Баулы муниципаль районы Башкарма комитеты Административ комиссиянең үз 

вәкаләтләрен вакытыннан алда туктаткан әгъзасы урынына, Административ комиссия 

әгъзасы вәкаләтләрен вакытыннан алда туктату турында карар кабул ителгән көннән 

алып бер айдан да соңга калмыйча, Административ комиссиянең яңа әгъзасын билгели. 

1.9. Административ комиссиянең тулы исеме язылган мөһере бар. 

2. Административ комиссия эшен оештыру  

2.1. Административ комиссия Баулы муниципаль районы Башкарма комитеты 

карары белән билгеләнә торган Административ комиссия рәисеннән, рәис 

урынбасарыннан, җаваплы сәркатиптән һәм административ комиссия әгъзаларыннан 

(алга таба - Административ комиссия әгъзалары) тора. 

2.2. Административ комиссия әгъзалары үз вәкаләтләрен 144-ТРЗ номерлы 

Татарстан Республикасы Законы нигезендә тормышка ашыралар. 

2.3. Административ комиссиянең персональ составы Баулы муниципаль районы 

башкарма комитетының карары белән кимендә 5 әгъзадан тора һәм так сан тәшкил 

итәргә тиеш. 

2.4.Административ комиссия составына даими штат нигезендә комиссиянең 

җаваплы секретаре керә. Административ комиссиянең башка әгъзалары, әлеге 

Регламентның 2.5 пунктында каралган очраклардан тыш, Административ комиссиядә 

җәмәгать башлангычларында эшлиләр. 

2.5. Баулы муниципаль районы Башлыгы карары белән Административ 

комиссиянең башка әгъзалары үз вазыйфаларын җирле бюджет акчалары исәбеннән 

даими түләнә торган нигездә башкарырга мөмкин. 

2.6 Административ комиссия рәисе: 

- Административ комиссияне җитәкли; 

- Административ комиссия эшчәнлегенә җитәкчелек итә һәм административ 

законнар нигезендә аның эшен оештыра; 

- Административ комиссия эшчәнлеген планлаштыра; 

- Административ комиссия утырышларында рәислек итә; 

- Административ комиссиянең утырышлар беркетмәләренә, шулай ук 

административ комиссия утырышларында кабул ителгән карарларга кул куя; 

- үз компетенциясенә кертелгән башка вәкаләтләрне тормышка ашыра. 

2.7.Административ комиссия рәисе урынбасары: 

- административ комиссия рәисе йөкләмәләрен үти; 

- административ комиссия рәисе вазыйфаларын ул югында яисә үз бурычларын үти 

алмаганда башкара. 

2.8 Административ комиссиянең җаваплы секретаре: 

- Административ комиссия эшчәнлеген оештыра һәм техник яктан тәэмин итә; 

- Административ комиссия эшен (документларын) алып бара, административ 

комиссия документларын исәпкә алу һәм саклау өчен җавап бирә; 

- административ комиссия утырышларын әзерли; 

- Административ комиссия әгъзаларына һәм административ хокук бозулар 

турындагы эшләр производствосында катнашучы затларга эшне карау вакыты һәм урыны 

турында хәбәр итә; 

- Административ комиссиягә керә торган документларны һәм материалларны кабул 

итә һәм теркәп бара, шулай ук аларны Административ комиссия утырышында карау өчен 

әзерли; 

- Административ комиссиянең утырышлар беркетмәләрен алып бара һәм имзалый; 

- административ комиссия чыгарган тапшыруны (таратуны) тәэмин итә; 

- административ җәзалар турында чыгарылган карарларны үтәү чараларын күрә; 

- административ комиссия рәисе, аның урынбасары йөкләмәләрен үти; 

- үз компетенциясенә кертелгән башка вәкаләтләрне тормышка ашыра. 

2.9. Административ комиссия әгъзалары: 

- Административ комиссия утырышларын әзерләүдә катнашалар; 

- алдан, административ комиссия утырышына кадәр, аны карауга кергән 

административ хокук бозулар турындагы эшләр материаллары белән танышалар; 

- эш шартларын өстәмә ачыклау кирәк булганда эшне карауны кичектерү турында 

Административ комиссия рәисенә тәкъдимнәр кертәләр; 

- Административ комиссия эшләрен карауда һәм карарлар кабул итүдә 

катнашалар; 

- гамәлдәге законнарда каралган башка вәкаләтләрне гамәлгә ашыралар. 

2.10. Административ комиссия җаваплы секретаре булмаган очракта, 

административ комиссия әгъзаларының берсе, утырышта рәис йөкләмәсе буенча, 

җаваплы секретарь вазыйфаларын вакытлыча үти, административ комиссия утырышы 

беркетмәсен төзи һәм аңа кул куя. 

2.11.Административ комиссия әгъзалары административ хокук бозу турындагы 

эшне караганда тигез хокукларга ия. 

2.12.Административ комиссия килүчеләрне кабул итә ала. Килүчеләрне кабул итү 

тәртибе Административ комиссия рәисе күрсәтмәсе белән билгеләнә. 

2.13. Административ комиссия адресына килгән шикаятьләр һәм гражданнар һәм 

юридик затларның мөрәҗәгатьләре гамәлдәге законнарда билгеләнгән тәртиптә һәм 

срокларда карала. 

3. Административ комиссия утырышын чакыру һәм уздыру тәртибе 

 
3.1. Административ хокук бозулар турында эшләрне карау Административ хокук 

бозулар турында Россия Федерациясе кодексында билгеләнгән тәртиптә Административ 

комиссия тарафыннан гамәлгә ашырыла. 

3.2. Административ комиссия утырышлары административ хокук бозулар 

турындагы эшләрне карау срокларын үтәүне тәэмин итә торган вакытта уздырыла. 

3.3.Административ комиссия утырышлары, кагыйдә буларак, ачык. 

3.4.Административ комиссия утырышы составының кимендә өчтән икесе булганда 

тулы хокуклы санала. 

3.5.Административ комиссия утырышы вакытында кино-, видео- һәм фотосъемка 

Административ комиссия вәкиле рөхсәте белән тормышка ашырыла. 

3.6.Административ комиссия карары буенча аның утырышлары ябык булырга 

мөмкин. Аларда бары тик Административ комиссия әгъзалары, хокук саклау органнары 

җитәкчеләре һәм махсус чакырылган затлар гына катнашырга хокуклы. 

3.7. Административ комиссия утырышын әзерләүне җаваплы секретарь башкара, 

ул карауга билгеләнгән эшләр исемлеген төзи, эшне карау мөмкинлеге турында рәискә 

хәбәр итә, якларның килүен һәм вәкилләрнең вәкаләтләрен, шулай ук өстәмә 

материаллар керүне тикшерә. 

3.8. Административ хокук бозу турындагы эшне тикшерү өчен билгеләнгән вакытта 

рәис комиссия утырышын ача, комиссия составын игълан итә, эштә катнашучыга 

хокукларын һәм бурычларын аңлата, утырышны алып бару тәртибен билгели, 

катнашучыларда гаризаның, үтенечнамәнең административ процессы бармы-юкмы 

икәнлеген ачыклый, утырыш белән җитәкчелек итә, эшнең барлык шартларын тулысынча 

һәм һәрьяклап ачыклауга ярдәм итә, утырышта тиешле тәртипне тәэмин итә. 

3.9. Беркетмәне карау административ материалның шартлары турында рәислек 

итүче докладыннан башлана. Доклад тәмамлангач, Административ комиссия әгъзалары 

карала торган эшнең асылы буенча сораулар бирергә хокуклы. 

3.10.Административ комиссиянең һәр утырышында җаваплы сәркатип беркетмә 

алып барыла. Беркетмә Административ комиссия утырышы тәмамланганнан соң 3 көннән 

дә соңга калмыйча әзерләнергә һәм имзаланырга тиеш. 

3.11. Административ комиссия утырышы, әгәр анда Административ комиссия 

әгъзаларының билгеләнгән саныннан кимендә өчтән икесе катнашса, хокуклы була. 

3.12. Административ хокук бозу турындагы эш буенча карар, билгеләмә утырышта 

катнашучы административ комиссия әгъзаларының гади күпчелек тавышы белән кабул 

ителә. 

4. Административ комиссия карары турында 

4.1. Административ комиссия карары игълан ителә һәм рәислек итүче тарафыннан 

имзалана. 

4.2. Карарның күчермәсе өч көн эчендә административ комиссия карары 

чыгарылган затка тапшырылырга яисә җибәрелергә тиеш.   

4.3. Законлы көченә кергән Административ комиссия карарын үтәү Россия 

Федерациясе законнары нигезендә башкарыла. 

4.4. Карарның үз вакытында бирелүен һәм күчермәләрен таратуны тикшереп тору 

Административ комиссиянең җаваплы секретаренә йөкләнә. 

4.5. Административ комиссия карарларына карата шикаятьләр яисә протестлар 

Административ хокук бозулар турында Россия Федерациясе кодексында билгеләнгән 

тәртиптә карала. 

5. Административ җәза бирү турындагы карарны үтәү 
 

5.1. Административ хокук бозу турындагы эш буенча Административ комиссия 

карары барлык дәүләт хакимияте органнары, җирле үзидарә органнары, вазыйфаи 

затлар, гражданнар һәм аларның берләшмәләре, юридик затлар тарафыннан үтәлү өчен 

мәҗбүри. 

5.2. Административ хокук бозу турындагы эш буенча карар аның законлы көченә 

кергәннән соң үтәлергә тиеш. 

 5.3. Административ штраф административ җаваплылыкка тартылган зат 

тарафыннан административ штраф салу турындагы карар закон көченә кергән көннән 

алып алтмыш көннән дә соңга калмыйча йә Административ хокук бозулар турында 

Россия Федерациясе кодексының 31.5 статьяда каралган срок тәмамланган көннән соң 

түләнергә тиеш.   

5.4. Административ штраф суммасы административ җаваплылыкка тартылган зат 

тарафыннан банкка, башка кредит оешмасына яисә ТР Дәүләт хезмәте порталы аша 

кертелә яисә күчерелә. 

5.5. Административ хокук бозу турындагы эш буенча карарга шикаять карарны 

тапшырган яисә карар күчермәсен алган көннән алып ун тәүлек эчендә бирелергә 

мөмкин. 

5.6. Административ штраф түләүне таныклый торган документ булмаганда, карар 

үз көченә кергән көннән алып алты көн узгач, Административ комиссия федераль 

законнарда каралган тәртиптә административ штраф суммасын түләтү өчен тиешле 

материалларны суд приставына җибәрә. 

5.7. Штраф салу рәвешендә административ җәза гаепле затларны җибәрелгән 

хокук бозуларны бетерү зарурлыгыннан азат итми. 

6. Административ хокук бозуларны профилактикалау 

6.1. Административ хокук бозуларны кисәтү максатларында Административ 

комиссия үз эшчәнлеген эчке эшләр органнары, эчке эшләр территориаль органнары, суд 

приставлары федераль хезмәте идарәсенең территориаль органнары, Татарстан 

Республикасы Юстиция министрлыгы, башка органнар һәм иҗтимагый берләшмәләр 

белән координацияли. 

6.2.Административ комиссия, материаллар кергән саен, күчмә утырышлар үткәрә, 

шул исәптән муниципаль район җирлекләрендә дә. 

6.3.Административ комиссия үз эшчәнлеген массакүләм мәгълүмат чараларында 

яктырту һәм халык арасында аңлату эшләре үткәрү юлы белән профилактик эш оештыра. 

 

______________________ 
 

 


